
Ushbu toʻplamda Alisher Navoiy nomidagi Toshkent davlat Oʻzbek tili va 

adabiyoti universitetida 2026-yil 23-mayda oʻtkazilgan “Oʻzbek folklori va 
shevalari tadqiqotlari: amaliyot, metodologiya, yangicha yondashuv” 
mavzusidagi xalqaro ilmiy-nazariy konferensiya materiallari hamda filologiya 
fanlari doktori, professor Samixon Ashirboyevning tabarruk yoshi munosabati bilan 
yoʻllangan tabriklar oʻrin olgan. 

 
 
 
 
Toʻplam materiallaridan filolog mutaxassislar, ilmiy tadqiqotchilar, magistratura va 

bakalavriat talabalari, shuningdek, keng oʻquvchilar ommasi foydalanishlari mumkin. Maqolalar 
sifati, mazmuni va haqiqiyligi uchun muallifning oʻzi javobgar hisoblanadi. 

NURAFSHON SHAHAR SHEVASINING AYRIM  DIALEKTAL 

XUSUSIYATLARI 
SOME OF THE URBAN DIALECT OF NURAFSHAN DIALECTAL FEATURES 

 
Muattarxon TURDIXOʻJAYEVA,  

ToshDOʻTAU tayanch doktoranti 
10.52773/tsuull.conf.2026.23.05/JHON4709 

  
Annotation. In the course of research on the Urban dialect of Nurafshan, which is 

considered the center of the Middle Chirchik district, it was found that the dialect has some 
differences from the literary language. Emphasis was placed on the phonetic features of 
the dialect observed in the vowel system and the pronoun category. As a result of studying 
the phonetic and grammatical features of the qarluq dialect of the nurafshan urban dialect, 
the science of Uzbek dialectology can be enriched with new theoretical knowledge. These 
collected materials can also be used as dictionaries or new information for textbooks or 
manuals on Uzbek dialectology. 

Key words: The system of vowels in the urban dialect of nurafshan, the pronoun 
category, phonetic processes. 

 
Toshkent viloyatining janubiy tumanlari va ularning dialektal xususiyatlari hozirgi 

kunda dialektologiya fanining dolzarb masalalaridan hisoblanadi. Hududda tarqalgan 
qarluq shevalari areali va mazkur shevalarning lingvistik xususiyatlarini oʻrganish oʻzbek 
dialektologiyasi, xususan lingvistik geografiya fani uchun ham qimmatli material boʻlib 
xizmat qilishi shubhasiz. Qarluq lahjasi Toshkent viloyatining deyarli barcha hududlarida 
keng tarqalgan. Oʻrta Chirchiq tumanida shakllangaan sheva oʻzbek tilining tarixiy 
taraqqqiyoti, etnik tarkibi hamda ijtimoiy omillar ta’sirida shakllanib, uning ichki xilma-
xilligini belgilaydi.  

Oʻrta Chirchiq tumani shevasi oʻzbek tilining qarluq lahjalar guruhiga mansub boʻlib, 
Toshkent-Fargʻona shevalar tizimi bilan chambarchas bogʻliqdir. Ushbu hududda 
yashovchi aholi nutqida qadimiy turkiy qatlam bilan bir qatorda fors-tojik va rus tillarining 
ham ma’lum darajadagi ta’siri kuzatiladi. Bu holat hududning tarixiy-iqtisodiy aloqalari 
bilan izohlanadi.  

Sheva asosan qishloq hududlarida nisbatan toʻliqroq saqlangan boʻlib, shahar va 
urbanizatsiya jarayonlari kuchli boʻlgan joylarda adabiy til me’yorlari ustunlik qila 
boshlagan 

Mazkur maqolamizda aynan Oʻrta Chirchiq tumani markazi hisoblanga Nurafshon 
shahar shevasining qarluq lahjasiga xos boʻlgan xususiyatlariga urgʻu beriladi. Aksar 
qarluq shevalarida singarmonizmning buzilish holatlari mavjud. Nurafshon shahar shevasi 
ham singarmonizm hodisasi deyarli kuzatilmasligi bilan boshqa tip shevalardan farqlanadi. 
Sheva 6 unlidan iborat: i, e, ä, ā, o, u. 

Shunga koʻra, bunday shevalarda unlilarning moyillashuvi boʻlmaydi. Mazkur 
shevada ham unlilarning soni 6ta: i, e, ä, ā, o, u ligi bilan boshqa shevalardan ajralib turadi. 
Unlilar soni 6ta ekanligi bilan adabiy tilga yaqinligini sezish mumkin.  

 ä – old qator, quyi-keng, lablanmagan unli. Masalan: äjiq~ ayiq, äččiq ~achchiq,  
ästājdil ~ astoydil  

ā – orqa qator, quyi-keng, qisman lablangan unli. Masalan: bāš~ bosh, āsān ~ oson,  
āš~osh.  

e – old qator, oʻrta-keng, lablanmagan unli. Masalan: el ~ el, ertäj ~ ertak, evärä ~ 
evara, kejin ~ keyin.  

i – indifferent, yuqori tor, lablanmagan unli. Singarmonizmli shevalarda i: unlisining 
nisbatan qisqa talaffuz qilinadi. Shahar shevalarida barcha boʻgʻinlarida kela oladi. 
Masalan: ikki ~ ikki, keldi ~ keldi, jurdi ~ yurdi, bārip ~ borib.  

u – orqa qator, yuqori-tor, lablangan unli. Masalan: ukä ~ uka, ustä ~ usta, učip ~ 
uchib, kun ~ kun.  

o – old qator, oʻrta-keng, lablangan unli. Masalan: boldi, toqqiz, otirdi, ojnädi.  
Singarmonizm hodisasining deyarli uchramasligi olmoshlarning talaffuzida ham oʻz 

aksini topgan.  
Adabiy tilda olmosh soʻz turkumining  7 ta ma’noviy guruhi mavjud. Nurafshon 

shahar shevasi vakillari nutqida faol qoʻllanadigan olmoshlar ham adabiy tildagi kabi 7 
ma’noviy guruhni tashkil etadi.  

Kishilik olmoshlari adabiy tildan fonetik jihatdan farqlanadi. Quyidagi jadvalda farqli 
va oʻxshash tomonlarini keltirdik.  

 
Shaxs Adabiy til 

birlik 
Sheva  
birlik 

Adabiy til 
koʻplik 

Sheva 
koʻplik 

I shaxs men män biz bizä / bizär 
II shaxs sen sän, siz silä 

 
III shaxs u u ular ulä 

 
 
Koʻrsatish olmoshlari ham hududda bir qator farqlar bilan qoʻllaniladi. Ayrim 

olmoshlar adabiy tildagi muqobili bilan bir xil talaffuz qilinsa, ba’zilari kuchli fonetik 
oʻzgarishga uchragan.  

 
Adabiy til Sheva 
Mana shu mäši 
Ana shu  äši 

Mana bu /manavi mänbi/mämbi 
Ana bu /anavi Änu: 

 
Soʻroq olmoshlarining aksariyat qismi adabiy tildagi varianti bilan bir xil talaffuz 

qilinadi. Faqat ba’zi soʻroq olmoshlarida fonetik oʻzgarishlarni uchratish mumkin. 
Quyidagi jadvalda oʻzgarishga uchragan olmoshlarni keltirdik. 

 
Adabiy til Sheva 

Nega  ne 
Qayerda  qättä 

Qanday  qändā 
Nechta  neštä 

Nechanchi  nečinči 
 
Boʻlishsizlik olmoshi ham fonetik oʻzgarishga uchragan. Jadval orqali qaysi soʻzlarda 

oʻzgarish mavjudligini koʻrsatdik. 
 

 Adabiy til Sheva 
Hech kim hič 
Hech nima hišnimä 
Hech qayer  hičqät 

 
Oʻrta Chirchiq tumanining markazi hisoblangan Nurafshon shahar shevasini tadqiq 

qilish jarayonida shevaning adabiy tildan ayrim farqlari borligi aniqlandi. Shevaning 
unlilar tizimi va olmosh soʻz turkumida kuzatilgan fonetik xususiyatlariga urgʻu berildi.  

